
21 noyabr 2019-cu il, cümə axşamı2
Bakı şəhərinin Sabunçu rayonu ərazisində avtomobil yollarının, 

həmçinin su təchizatı və kanalizasiya sistemlərinin yenidən qurulması 
işlərinin davam etdirilməsi ilə bağlı əlavə tədbirlər haqqında 

Azərbaycan Respublikası Prezidentinin Sərəncamı
Azərbaycan Respublikası Konstitusi-

yasının 109-cu maddəsinin 32-ci bəndini 
rəhbər tutaraq qərara alıram:

1. Bakı şəhəri Sabunçu rayonunun 
Pirşağı, Zabrat, Ramana və Maştağa 
qəsəbələri ərazisində yeni infrastruktur 
layihələrinin həyata keçirilməsi 
məqsədilə Azərbaycan Respublikasının 
2019-cu il dövlət büdcəsində nəzərdə 
tutulmuş Azərbaycan Respublikası 

Prezidentinin ehtiyat fondundan cəmi  
6 (altı) milyon manat, o cümlədən 
avtomobil yollarının yenidən qurulması 
üçün Azərbaycan Avtomobil Yolları 
Dövlət Agentliyinə ilkin olaraq 3 
(üç) milyon manat, su təchizatı və 
kanalizasiya sistemlərinin yenidən 
qurulması üçün “Azərsu” Açıq Səhmdar 
Cəmiyyətinə ilkin olaraq 3 (üç) milyon 
manat ayrılsın.

2. Azərbaycan Respublikasının 
Maliyyə Nazirliyi bu Sərəncamın 
1-ci hissəsində göstərilən məbləğdə 
maliyyələşməni təmin etsin.

İlham ƏLİYEV 
Azərbaycan Respublikasının 

Prezidenti

Bakı şəhəri, 20 noyabr 2019-cu il

Sumqayıt şəhərinin sosial-iqtisadi inkişafında  
xidmətləri olan şəxslərə fəxri adların verilməsi haqqında

Azərbaycan Respublikası Prezidentinin Sərəncamı
Azərbaycan Respublikası Konstitusi-

yasının 109-cu maddəsinin 32-ci bəndini 
rəhbər tutaraq qərara alıram:

Sumqayıt şəhərinin 70 illiyi 
münasibətilə və şəhərin sosial-iqtisadi 
inkişafında xidmətlərinə görə aşağıdakı 
şəxslərə Azərbaycan Respublikasının 
fəxri adları verilsin:

“Əməkdar mədəniyyət işçisi”
Həşimov Nadir Əbdül oğlu
Məmmədov Vasif Gülbala oğlu

“Əməkdar müəllim”
Abdullayeva Minəvvər Musa qızı
Eyvazov Elşad Əli oğlu

“Əməkdar həkim”
Ağayev Canibəy Əli oğlu
Kalbalıyev Asif Əbil oğlu
Rəcəbli Təranə Zakir qızı

“Əməkdar jurnalist”
Əliyev Əli Nəcəfxan oğlu

“Əməkdar mühəndis”

Cəfərov Eldar Xudum oğlu
Mustafayev Ağasəf Abxan oğlu.

İlham ƏLİYEV 
Azərbaycan Respublikasının 

Prezidenti

Bakı şəhəri, 20 noyabr 2019-cu il

Sumqayıt şəhərinin sosial-iqtisadi inkişafında  
xidmətləri olan şəxslərin “Azərbaycan Respublikası Prezidentinin 

fəxri diplomu” ilə təltif edilməsi haqqında
Azərbaycan Respublikası Prezidentinin Sərəncamı

Azərbaycan Respublikası Konstitusiyasının 109-cu 
maddəsinin 32-ci bəndini rəhbər tutaraq qərara alıram:

Sumqayıt şəhərinin 70 illiyi münasibətilə və şəhərin so-
sial-iqtisadi inkişafında xidmətlərinə görə aşağıdakı şəxslər 
“Azərbaycan Respublikası Prezidentinin fəxri diplomu” ilə təltif 
edilsin:

Aslanov Fuad Alxan oğlu
Əliyev Şəfa Tiflis oğlu
Mahmudov Əvəz Cəlal oğlu.

İlham ƏLİYEV 
Azərbaycan Respublikasının Prezidenti

Bakı şəhəri, 20 noyabr 2019-cu il

Sumqayıt şəhərinin sosial-iqtisadi inkişafında  
xidmətləri olan şəxslərin təltif edilməsi haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyasının 109-cu 

maddəsinin 23-cü bəndini rəhbər tutaraq qərara alıram:
Sumqayıt şəhərinin 70 illiyi münasibətilə və şəhərin sosial-

iqtisadi inkişafında xidmətlərinə görə aşağıdakı şəxslər təltif 
edilsinlər:

3-cü dərəcəli “Vətənə xidmətə görə” ordeni ilə
Məmmədov Bəxtiyar Əjdər oğlu
Mustafayev Ağa Məmməd oğlu

3-cü dərəcəli “Əmək” ordeni ilə
Həsənov Şakir Rəfi oğlu
Hüseynli Tofiq Gülmalı oğlu
Quliyev Kazım Qafar oğlu
Mahmudov Nərman Fərman oğlu
Nəbiyev Mahayət Ənvər oğlu

“Tərəqqi” medalı ilə
Abdurahmanov Qulu Aydın oğlu
Axundov Teymur Nüsrət oğlu
Allahverdiyeva Roza Cəmil qızı
Almuradov Yaşar Saleh oğlu
Babayeva Qəribə Yusif qızı
Behbudbəyli Sevil Xanlar qızı
Bəhrami Rais Yusif oğlu
Cəfərquliyev Rzaqulu Cəfərqulu oğlu
Cəfərova Nazxanım Mərdan qızı
Dadaşev Nizami Məhərrəməli oğlu
Əliyev Namiq Həsən oğlu
Əsədov Sultan Misir oğlu
Fərəcov Rövşən Möhlət oğlu
Hacıyev İbrahim Musa oğlu
Həsənov Telman Məhəmmədəli oğlu
Hüseynov Süleyman Məsi oğlu

Xudiyev Veys Həmid oğlu
Qafarov Arif Zəbi oğlu
Quliyev Hümbət Həsən oğlu
Quliyev Subxan Qafar oğlu
Quliyeva Cahan Şirxan qızı
Quliyeva İlduzə Qəzənfər qızı
Mailova Bibixanım Eyvaz qızı
Mehdiyev Cəmil İsrafil oğlu
Məlikov Aydın Balakişi oğlu
Məmmədov Cavanşir Firudin oğlu
Məmmədov Əbilfət Bahadur oğlu
Misrixanov Misrixan İsmayıloviç
Muradov Surdar Sultanəli oğlu
Muradova Gülnarə Xodkar qızı
Niftiyeva Gülnarə Şirinəli qızı
Pirmətov Ruslan Yarmət oğlu
Rüstəmov Atəş İsmayıl oğlu
Rzayev Həsən Məhərrəm oğlu
Salmanov Nəriman Ağalı oğlu
Səfərli Mətləb Səfərağa oğlu
Səlimov Şirxan Dadaş oğlu
Səlimov Yalçın Üzeyir oğlu
Süleymanov Rövşən Dadaş oğlu
Süleymanov Süleyman Əzizağa oğlu
Süleymanov Yelmar Əjdər oğlu
Şükürova Səyyarə İkram qızı
Vəliyev Əjdər Ədil oğlu
Vəliyev Məzahir Vəli oğlu
Zeynalov Vaqif Ələsgər oğlu
Zülfüqarova Dostuxanım Vahab qızı.

İlham ƏLİYEV 
Azərbaycan Respublikasının Prezidenti

Bakı şəhəri, 20 noyabr 2019-cu il

“AzerTelecom” şirkətinin iştirakı ilə TransCaspian 
Fiber Optic layihəsi üzrə Qazaxıstanda işlərin 

başlanmasına dair tədbir keçirilib

Qazaxıstanın Aktau şəhərində Azərbaycan və Qazaxıstan 
arasında Xəzər dənizinin dibi ilə Transxəzər Fiber Optik 
kabel xəttinin (TransCaspian Fiber Optic – TCFO) çəkilişi 

üzrə Qazaxıstan ərazisində işlərə başlanmasına dair təntənəli 
mərasim keçirilib.

TransCaspian Fiber Optic – 
Azərbaycan tərəfdən “AzerTelecom”, 
Qazaxıstan tərəfdən isə “Transtelecom” 
və “KazTransCom” telekommunikasiya 
operatorlarının Azərbaycan və 
Qazaxıstan arasında Xəzər dənizinin 
dibi ilə fiber-optik rabitə xəttinin 
çəkilməsi ilə bağlı irimiqyaslı layihəsidir. 
“AzerTelecom”, “Transtelecom” və 
“KazTransCom” rabitə operatorları 
arasında 2018-ci ildə müvafiq üçtərəfli 
müqavilə imzalanıb. 19 mart  2019-cu 
il tarixində “Azərbaycan Respublikası 
hökuməti ilə Qazaxıstan Respublikası 
hökuməti arasında Azərbaycan 
Respublikasının və Qazaxıstan 
Respublikasının rabitə operatorları 
tərəfindən Azərbaycan-Qazaxıstan 
marşrutu üzrə Xəzər dənizinin dibi 
ilə fiber-optik rabitə xətlərinin birgə 

tikintisi, sahibliyi və istifadəsində 
müştərək fəaliyyətin təşkili haqqında” 
dövlətlərarası saziş imzalanıb və daha 
sonra hər iki ölkə rəhbərliyi tərəfindən 
təsdiq edilib.

Xəzər dənizinin dibi ilə çəkiləcək 
xəttin uzunluğu təqribən 380-400 
kilometrdir. Magistral kabel xəttinin 
məlumat ötürmə gücü isə 4-6 terabit/s-
dən az olmayacaq. TransCaspian 
Fiber Optic hər iki ölkə üçün strateji 
vacib layihə olacaq və Avropa ilə Asiya 
arasında tranzit ehtiyaclarını tamamilə 
ödəyəcək.

Azərbaycan Respublikasının 
Baş Naziri Əli Əsədov, Qazaxıstan 
Respublikasının Baş Naziri Askar 
Mamin, digər dövlət rəsmiləri, eləcə 
də sazişin tərəfdaşları olan operator-
şirkətlərin rəhbərləri Qazaxıstan 

ərazisində işlərə başlanılmasına dair 
mərasimdə iştirak ediblər.

Tədbirdə çıxış edən və 
layihənin vacibliyindən danışan 
“AzerTelecom” şirkətinin Baş 
direktoru Fuad Allahverdiyev qeyd 
edib ki, TransCaspian Fiber Optic 
(TCFO) Avropa ilə Asiya arasında 
Azərbaycan və Qazaxıstan vasitəsilə 
rəqəmsal telekommunikasiya dəhlizi 
formalaşdıracaq. Magistral kabel 
Azərbaycan və Qazaxıstanı sualtı kabel 
xəttinə sahib ölkələr kimi qlobal internet 
xəritəsinə daxil edəcək və Xəzər 
hövzəsində yerləşən iki ölkə arasında 
rəqəmsal sahədə əməkdaşlığın inkişafı 
üçün imkanlar yaradacaqdır. Layihə 
iki ölkənin İKT sektorunun inkişafı 
üçün təməl olacaq, Azərbaycan 
və Qazaxıstanı Avropanın internet 
mərkəzləri ilə birbaşa əlaqələndirəcək 
və regionun digər dövlətlərinin internet 
xidməti ilə təmin edilməsinə imkan 
verəcəkdir. 

“AzerTelecom” Azərbaycanın 
telekommunikasiya operatorudur. Şirkət 
ölkənin ilk mobil operatoru və ən sürətli 
mobil internet provayderi olan “Bakcell” 
şirkətinin törəmə müəssisəsidir. 
“AzerTelecom” şaxələnmiş şəbəkə 
vasitəsilə Azərbaycanı beynəlxalq 
internet şəbəkəsi ilə birləşdirir. Şirkət 
telekommunikasiya sektorunda yerli 
və xarici şirkətlərə müxtəlif qabaqcıl 
xidmətlər təqdim edir. Hazırda 
Azərbaycanın rəqəmsal mərkəzə 
çevrilməsi üçün Azerbaijan Digital 
Hub (ADH) proqramını icra edir. 
TransCaspian Fiber Optic kabel 
xəttinin tikintisi Azerbaijan Digital Hub 
proqramı çərçivəsində digər layihələrlə 
birlikdə Avropa ilə Asiya arasında 
Azərbaycandan keçəcək Rəqəmsal İpək 
Yolunun yaradılmasına xidmət edəcək.

“Xalq qəzeti”

Moskvada MDB ölkələri təhlükəsizlik 
şuraları katiblərinin iclası keçirilib

Noyabrın 20-də Moskvada MDB 
ölkələri təhlükəsizlik şuraları 
katiblərinin iclası keçirilib.

Azərbaycan Təhlükəsizlik Şurasının 
katibi Ramil Usubov iclasda iştirak edib.

İclas iştirakçıları MDB məkanında 
regional təhlükəsizliyin təmin olunması, 
təhlükəsizlik şuraları xətti ilə beynəlxalq 
əməkdaşlıq, qlobal təhlükəsizlik və strateji 
sabitliyə dair mövzuları və digər məsələləri 
müzakirə ediblər.

Rusiya Federasiyası Təhlükəsizlik 
Şurasının katibi Nikolay Patruşev iclasın 
açılışında çıxış edərək bildirib ki, iştirakçı-
lar MDB məkanında təhlükəsizliyin təmin 
olunması məqsədilə mövcud problemlərin 
həllinə birgə yanaşmaları işləyib hazırla-
yacaqlar. 

Fəridə ABDULLAYEVA, 
AZƏRTAC-ın xüsusi müxbiri

Moskva

Ayten
Машинописный текст
Xalq qəzeti.- 2019.- 21 noyabr. S. 2.




